
లచ్చెరుగొని చూచి యనురాగ మొంది

శౌర్యవిస్ఫూర్తి రాక్షసచక్రవర్తి

తూర్యము ల్పూరించి దోశ్శక్తి మించి 1040

భేరులు మ్రోయించి పృథివి గంపింప

దారుణసింహనాదములు చేయించి

దండిబారులనెల్లఁ దగ నేర్పరించి

పాండవేయులచెంత భద్రము ల్చేసి

బలువడి దక్కిన బలముల నెల్ల 
1045

నెలగోలుగావించి హెచ్చి క్రోధించి

తనరార ధర్మనందనునకు మ్రొక్కి

జననాథ కురువీరసైన్యంబు గెరలి

ప్రాకటంబుగ సప్తపాధోధు లెలమి

యేకార్ణవంబుగ నేతెంచులీల 
1050

కొలదీర జగడంబుఁ గోరి వచ్చెదరు

తలకక మీకూర్మి తనయుని కిపుడె

సెల విమ్ము కరిపురి చేర్చి వచ్చెదను.

తొలఁగక నిల్చినఁ దునిమి వై చెదను

నావిని ధర్మనందనుడు చింతించి 
1055

